
2014-жылдын 30-октябры
Кыргызстан, Каракол
ПРЕСС-РЕЛИЗ
Ысык-Көл жана Жалал-Абад облустарынын айыл аймактары артыкчылыкты аймакты жакшыртууга жана мектепке чейинки билим берүүгө беришти 
 
2014-жылдын 30-октябрында Каракол шаарында жана 4-ноябрында Жалал-Абад шаарында “Жергиликтүү демилге: бүгүн, эртең” деген аталышта форумдар болуп өтөт. Бул иш-чаранын жүрүшүндө актуалдуу көйгөйлөр жана аларды жергиликтүү деңгээлде ЖӨБ органдары менен жергиликтүү коомчулуктун кызматташтыгынын негизинде чечүү жолдору талкууланат. Мындан сырткары, форумдун жүрүшүндө Ысык-Көл жана Жалал-Абад облустарынын айыл аймактарынын арасында өткөрүлгөн эки сынактын жыйынтыктары жалпыга маалымдалып, жеңүүчүлөргө жана активдүү катышуучуларга дипломдор, сертификаттар жана байгелер тапшырылмакчы.  

2014-жылдын 3-сентябрында Сынак комиссиясынын мүчөлөрү “Жергиликтүү демилге 2014” сынагынын жыйынтыгын чыгарышкан. Сынак Ысык-Көл, Чүй жана Жалал-Абад облустарынын аймактарындагы ЖӨБ органдары, жергиликтүү жамааттардын лидерлери, демилгечи топтор жана бейөкмөт уюмдарынын арасында өткөрүлгөн. Сынакка табыштамалар 2014-жылдын 5-июлунан 5-августуна чейин кабыл алынган.

Сынактын максаты – Ысык-Көл жана Жалал-Абад облустарынын аймактарындагы эң мыкты демилгелерди табуу жана дем берип кызыктыруу, жана аны менен бирге бул мыкты тажрыйбаларды Кыргызстандын башка муниципалитеттерине да жайылтуу болгон. Тандоонун эң негизги критерийи катары жергиликтүү жаматтын жана жергиликтүү өз алдынча башкаруу органдарынын өнөктөштүктө кызматташуусу каралган.
“Биздин сынактын жалпы байге фонду 2014-жылы 665 000 (алты жүз алтымыш беш миң) сомдон түзүлүп, ал каражаттар жергиликтүү жамааттардын ЖӨБО менен бирдиктүү коомдук иш-чараларды өткөрүүдө пайдаланылуучу жабдууларды алып берүүгө багытталуусу шартталган, - дейт Швейцария өкмөтү Улуу Британиянын Эл аралык өнүктүрүү министрлиги менен өнөктөштүктө каржылаган “Элдин үнү жана жергиликтүү өз алдынча башкаруу органдарынын жоопкерчилиги: бюджеттик процесс” долбоорунун жетекчиси Бекболот Бекиев. – Жеңүүчүлөрдүн табыштамаларына ылайык бул каражаттарга жергиликтүү жамааттардын ЖӨБ органдары менен мамилесин жана өз ара аракеттешүүсүн жакшыртуу, анын ичинде коомдук иш-чараларды өткөрүү үчүн аспаптар жана жабдуулар сатып алынган. Дем берүүчү байгелердин ээлери да байге каражаттарына өз аймактарында коомдук иш-чараларды өткөрүүгө зарыл болгон эмерек-жабдууларды, бала бакчалары үчүн түрдүү оюнчуктарды, китептерди, стол жана отургучтарды сатып алууну туура көрүштү”. 
Долбоордун жетекчисинин айтымында, жыл сайын айыл муниципалитеттеринин артыкчылыктары өзгөрүүдө. Бул жылы сынакка келип түшкөн табыштамалардын ичинен аймакты жана айылды жакшыртууга (19), мектепке чейинки билим берүүгө (13) жана социалдык долбоорлорго (7) арналган табыштамалар эң көп санда болгон.  

Сынакка жалпысынан 38 айылдык аймактан 74 табыштама түшкөн (47 табыштама Жалал-Абад, 26 табыштама Ысык-Көл жана 1 табыштама Чүй облустарынан). 
Курамында “Элдин үнү жана жергиликтүү өз алдынча башкаруу органдарынын жоопкерчилиги: бюджеттик процесс” долбоорунун, Кыргыз Республикасынын өкмөтүнө караштуу ЖӨБ иштери жана этностор аралык мамилелер боюнча Мамлекеттик агенттигинин, “Ачык-айкын бюджет үчүн” Альянсынын, «Айыл демилгеси» коомдук бирикмесинин жана Өнүктүрүү саясат институтунун өкүлдөрүнөн турган комиссия табыштамаларды карап чыгып, сынактын жеңүүчүлөрүн аныктады. Ага ылайык: 
1. “Жергемдеги жаңылык, ай сайын чыгат жаңырып” демилгеси үчүн Жалал-Абад облусунун Тогуз-Торо районунун Көк-Ирим айыл аймагына 1-орун жана 150 000 сом байге;
2. “Чоң-Сары-Ой айыл өкмөтүнө караштуу Сары-Ой айылындагы фельдшердик акушердик пункту” демилгеси үчүн Ысык-Көл облусунун Ысык-Көл районунун Чоң-Сары-Ой айыл аймагына 2-орун жана 100 000 сом байге;
3. “Балдарга камкордук – башкы маселе” демилгеси үчүн Жалал-Абад облусунун Ала-Бука районунун 1-Май айыл аймагына 3-орун жана 70 000 сом байге ыйгарылды. 
Мындан сырткары, сынакка актвидүү катышкандыктары үчүн ар бири 15 000 сомду түзгөн дем берүүчү байгени төмөнкү демилгелерди ишке ашырган 23 айыл аймагына ыйгаруу каралды:
Ысык-Көл облусу боюнча:

· «Мектептин көмөкчү чарбасы аркылуу мектептин материалдык базасын чыӊоо менен окуучуларга окууга шарт түзүү» - Төрт-Күл АА, Тоң району. 

· «Ашар түрүндө  арыктарды  оңдоо» - Ак-Чий АА, Ак-Суу району;

· «Кара-Суу арыгынын көпүрөсүн оӊдоо» - Улахол АА, Тоң району;

· «Сугат суу – айылдагы дыйкандардын өмүр булагы» - Липенка АА, Жети-Өгүз району;

·  «Айыл тургундарынын жашоо тиричилигин  жакшыртуу» - Арал АА, Түп району;

· «Балдарыбыз – биздин келечегибиз» - Тору-Айгыр АА, Ысык-Көл району;

· «Так берилген маалымат -элге корсоткон сапаттуу  кызмат» - Болот Мамбетов АА, Тоң району;

· «Хорошие дороги - путь к решению многих проблем» - Бостери АА, Ысык-Көл району;

· «Айылдагы көрүстөндөрдүн тегерегин тосуу» - Кумбел АА, Ысык- Көл району;

· «История педагогического жамаата «Шамсыя»» - Тогуз-Булак АА, Түп району. 

Жалал-Абад облусу боюнча:

· «Аныкталган артыкчылыктуу көйгөйлөр чечилүүдө» - Багыш АА, Сузак району; 

· «Жыгач-Коргон айылына элдик ашар ыкмасы менен балдар бакчасын куруу» - Ленин АА, Сузак району;

·  «Дени сак улут –дени сак коом» - Кеңеш  АА, Базар-Коргон району;

· «Айылыбызда жаштар паркы, эс алуунун ынгайлуу шарты» - Бел-Алды АА, Токтогул району;

· «Электрондук китепкананы  эмеректер (стол, стул, китеп койгучтар) менен  жабдуу» - Тогуз-Торо АА, Тогуз-Торо району;

· «Муниципалдык  мекемени (бала бакчаны) жабдуулар жана эмеректер менен камсыз кылууга көмөктөшүү» - Жерге-Тал АА, Аксы району;

· «Сары-Булуң айыл аймагынын Кара-Суу айылындагы №7 Т. Сатыбалдиев атындагы Кара-Суу жалпы билим берүүчү орто мектебинин 2-корпусунун чатырын алмаштыруу менен окуучулардын билим тарбия алуусуна шарт түзүү» - Сары-Булуң АА, Тогуз-Торо району;

· «Кара-Булуң насостук станция куруу» - Жаңы-Жол  АА, Аксы району;

· «Каргалык айыл аймагынын «Чет-Булак айылында мектепке чейинки билим берүү уюмун ачуу» – Каргалык АА, Тогуз-Торо району;

· «Дени сак тамактануу – дени сак бөбөк» - Жаңы-Жол АА, Токтогул району;

· «Келечекке кадам – бакчадан башталат» - Бешик-Жон АА, Базар-Коргон району;

·  «Дөбөй айылындагы мини футбол аянтчасын жарыктандыруу» - Барпы АА, Сузак району.
Чүй облусу боюнча:

· «Радость и смех для наших детей» - Ивановка АА, Ысык-Ата району. 

Ал эми “Жергиликтүү бюджетти түзүүдө жарандардын реалдуу катышуусу” деген аталышта өткөрүлгөн дагы бир сынактын байге фонду 260 000 сомду түзгөн. 

Ысык-Көл жана Жалал-Абад облустарынын бардык айыл аймактарынын арасында жергиликтүү өз алдынча башкаруу органдарынын ачык коомдук угууларды өткөрүү демилгесин колдоо максатында уюштурулган «2015-жылдын бюджетин түзүүдө жарандардын реалдуу катышуусу» сынагынын жыйынтыгын Сынак комиссиясынын мүчөлөрү 2014-жылдын 17-сентябрында чыгарышты. 2014-жылдын 1-25 – август аралыгында өткөрүлгөн бул сынакка 16 айыл аймагынын ЖӨБ органдары өздөрү өткөргөн 2015-жылдын бюджети боюнча коомдук угуулар тууралуу баяндалган табыштамаларын беришкен.
Сынактык комиссия келип түшкөн ар бир табыштаманы кылдат карап чыгып, өз чечимин чыгарды. Ал чечимге ылайык:

· Жалал-Абад облусунун Ала-Бука районунун 1-Май айыл өкмөтүнө 1-орун жана 70000 сом байге ыйгарылды. 
· Ысык-Көл облусунун Ысык-Көл районунун Бостери айыл өкмөтүнө 2-орун жана 50000 сом байге ыйгарылды. 
· Жалал-Абад облусунун Тогуз-Торо районуну Көк-Ирим айыл өкмөтүнө 3-орун жана 35 000 сом байге ыйгарылды. 

Мындан сырткары, Комиссиянын чечимине ылайык жети муниципалитетке 15000 сом өлчөмүндө дем берүүчү байгелер каралды: 
· Арал АӨ, Түп району, Ысык-Көл облусу
· Кара-Жал АӨ, Ак-Суу району, Ысык-Көл облусу
· Липенка АӨ, Жети-Өгүз району, Ысык-Көл облусу
· Масы АӨ, Ноокен району, Жалал-Абад облусу
· Ак-Чий АӨ, Ак-Суу району, Ысык-Көл облусу
· Тогуз-Булак АӨ, Түп району, Ысык-Көл облусу
· Тогуз-Торо АӨ, Тогуз-Торо району, Жалал-Абад облусу.

Тажрыйба мисалдары толугу менен “Муниципалитет” журналынын октябрь айындагы атайын чыгарылышынан тааныша аласыздар. 
Толук маалымат www.vap.kg, www.dpi.kg сайттарында жайгашкан. 
Байланыш үчүн: Өнүктүрүү саясат институтунун коомдук байланыш боюнча адиси Нургуль Жаманкулова, тел.: (0555) 313-385, (0770) 771-711, njamankulova@dpi.kg

